
                                                                                     Шайхутдинова Н.В.  

                                                                                     сыйныф җитәкчесе

    Тема: Иманлы булыйк !

    Максат: Укучыларда кешелеклелек, шәфкатьлелек тәрбияләү; 

    Җиһазлау: Лозунглар:


1. И –игелек,

М – мәрхәмәт,

А – акыл,

Н – намус.

2. “Гомерен югалтырга туры килсә дә, әхлаклы кеше дуслары һәм Ватаны өчен күп нәрсәләр эшли” (Аристотель).
3. Алтыда кермәгән, алтмышта кермәс.

4. Тәрбиялә кеше беркайчан да кешеләрдән узып сөйләшми, юкка-барга кычкырмый, башкаларның вакыты белән исәпләшә, үзен-үзе зурга куймый.

Уртада Ризаэтдин Фәхретдин портреты һәм  түбәндәге рәсем-плакат. 
                                Акыл                                                              Намус

                               

            Әдәп                                       Кыз һәм малай                          Күңел

                                                                   рәсеме


                                                                   

                                                                           Сабыр

Сыйныф сәгатенең барышы.

1.Сыйныф сәгатенең темасы һәм максаты белән таныштырү.   

1 укучы: “Иман тәрәз шакый”   (Мөдәрис Әгъләмов)



Беркайчан да килә алмый



Чикләнмәгән ирек –



Мантый алмый дәүләт чиксез



Имансызлык киеп-



Мөселманмы,



Христианмы,

Мәҗүсилекме ул –

Иман һәр көн тәрәз шакый:

“Үз йөзеңне булдыр!”

Мин бары тик бу дөньядан

Нисбәт эзләп киләм,

Бер дәүләт тә яши алмый

Имансызлык белән.

· Укучылар, бүген безнең сыйныф сәгатенең темасы: Иманлы булыйк !” Нәрсә соң ул иман ? Таблицага карагыз әле: И –игелек,

                М – мәрхәмәт,    






       А – акыл,






       Н – намус.

  Сез хәзер иман нәрсә ул дигән сорауга җавап бирә аласыз. Кешелек җәмгыяте элек-электән үзеннән соң килүче буыннарны иманлы, тәрбияле итеп күрергә теләгән. Һәр милләтнең бөек шәхесләре – педагоглары булган. Аларның иманлы булу турында язган үгет-нәсихәтләре бүгенге көнгә кадәр актуаль булып калган. Укучылар, без бүген татар халкының бөек галиме, академигы Ризаэтдин Фәхретдин һәм аның үгет-нәсихәтләре белән танышырбыз.

 Һәр укучы үзенә бирелгән нәсихәт белән таныштыра.

  1 укучы: (1 нче үгет) Әъгзаларыгызны гөнаһлардан саклап, Аллаһу Тәгалә хәзрәтләренә тәкъвалык итегез, фәрманнарын тиренә җиткерегез, кайгы килгәндә сабыр итегез, кешеләргә инсафлы булыгыз,   вә алардан инсаф көтмәгез, һичбер мөселманны һәм һичбер адәм баласын дошман күрмәгез. Аллаһу Тәгалә биргән ризык вә мәртәбәләргә канәгать кылыгыз, кешеләрнең хөрмәтләрен аяк астына салмагыз, илегездә булган байлыкны уйлап кына тотыгыз.


Үзегезгә кирәк булмаган нәрсәләрне тикшереп йөрмәгез. Адәм балалары очраганда сәлам бирегез, хәлләрен сорагыз, вәгъдәгездә торыгыз, түбәнчелекле булыгыз. Көчегез җиткән кадәр һәркемгә ярдәм бирегез, хәер эш кылучыларны дус күрегез. Усал кешеләргә күркәм мөгаләмә

күрсәтегез. Үзегез мохтаҗ  булган нәрсәләрне өйрәнегез. Гыйлем тугърысында гарьләнмәгез. Кешеләрне рәнҗетмәгез. Күп фикерләгез вә аз сөйләгез. Кич вә көндез сезнең сезнең гамәлләрегезне азайтадыр. Сез исә кич вә көндезне изге гамәлләрегез белән азайтыгыз. Мөбарәк шәригатебезгә каршы китермәү шарты белән теләсә кемгә булса да буйсыныгыз. Бозык эшләр белән дөнья тулганлыктан, сез гүзәл кешеләр белән хөрмәт кәсеп итегез.

2 укучы ( 2 нче үгет) Күзебезгә болай зиннәтле күренгән дөнья хыянәт, алдашу, җәбер вә золым кебек һәлакәтле нәрсәләргә дәлил булганлыктан, ахырда бер көн Аллаһу Тәгалә хәзрәтенә барачагыбыз вә һәрбер яхшы һәм яман эшләр хакында җавап вә хисап бирәчәгебезне онытмагыз, ахирәттә мәсхәрәлеккә төшерәчәк, дус вә  дошман арасында йөз кызартачак эшләрне эшләмәгез, гүзәл холыкларны гадәт итегез. Тугры юлдан бер генә карыш та аерылмагыз, дөньяви җәһәттән  үзебездән түбәннәргә, дип җәһәтенчә үзегездән бөекләргә багыгыз, дөнья вә ахирәттә бәхетле булырсыз.


Изгелек орлыклары чәчегез, бәхет игеннәре урырсыз, гүзәл холыклы кешеләргә юлдаш булыгыз,- дошман вакытларыгызда күтәрерләр вә кыерсытылган чакларыгызда ярдәм бирерләр.Бозык холыклылардан ерак булыгыз, чөнки алардан хәер күрмәссез, дәрәҗәгездән төшерерләр, әманәтләрегездә хыянәт итәрләр, серләрегезне фаш кылырлар. Гөнаһларыгыз өчен үкенегез Җәнабе Аллаһуга кимчелек белән булса да гыйбадәт кылыгыз, пәйгамбәренә олылау белән дога итегез, бәлаләргә түземлек сораудан әүвәл Аллаһу Тәгалә хәзрәтеннән бәлаләрдән саулык сорагыз, сабырлык бирергә кодрәте булган Аллаһу Тәгаләнең саулык бирергә дә куәте бардыр. Исәнлек кадәр кыйммәтле вә ләззәтле нәрсә башка һич юктыр. Моны исә сәламәт вакытыгызда белегез. Ятим хакларына кул сузмагыз, күршеләр белән яхшы көн кичерегез, намазларыгызны калдырмагыз, мөмкин булганда мәчеткә барыгыз, бер-берегезнең хәлен белешеп торыгыз, изгелек юлында булыгыз, усаллыктан бер-берегезне тыегыз, гакылсызлар белән дус булмагыз. Яхшы инанучы булырга теләсәгез, Аллаһу Тәгалә юлына кушылыгыз, базарларда кирәкмәгәндә җыелышып сөйләшеп тормагыз, халык җомга намазына барганда сез сәфәргә чыгып китмәгез. Юк-бар нәрсә өчен ачуланмагыз, кешеләрнең өстенлекләренә һәм бәхетләренә һич вакытта көнчелек кылмагыз. Көнчелек итү бары тик вөҗданны рәхәтсез итеп торган булып, башка бер файдасы да юктыр. Үлем килүдән гафил булмагыз, һәрвакыт вә һәр сәгатьтә үлем килү мөмкиндер. Аллаһу Тәгаләгә якын калачак нәрсәләрнең ахирәттә уттан ерак икәнен, утка якын булган нәрсәләрнең Аллаһу Тәгаләдән ерак икәнен һәрвакыт күңелегездә тотыгыз.
3 укучы ( 3нче үгет). Башкаларның гаепләрен күргән вакытта үз гаепләрегезне хәтерегезгә китерегез. Үз гаепләрен күргән кеше башкалар гаебе белән шөгыльләнмәс. Һичкем өчен чокыр казымагыз, үзегез төшәрсез. Халык белән көрәшмәгез, егылырсыз. Мөселманның йөз суын түкмәгез, үз йөзегезнең суы түгелер, фикерегезгә хәйран булмагыз, адашырсыз, кешеләргә тәкәбберлек итмәгез, хур булырсыз. Эшләрегездә гакыл ияләре белән киңәш итсәгез, үкенмәссез.  Галимнәр арасында үзгәрмәүчәнлек күрсәтегез, олысымак булырсыз, ахмаклар арасына кермәгез, аларның берсе булып саналырсыз. Аз сөйләгез, аз ялгышырсыз, ялган сөйләү белән исем чыгырмагыз, Һәммә кшенең күзеннән төшәрсез.Шөһрәт әсире булмагыз, мәсхәрәлеккә калырсыз. Һәркемнең дәрәҗәсен белегез, хайваннар дәрәҗәсеннән чыгып, кешеләр дәрәҗәсенә аяк басарсыз. Аллаһу Тәгаләдән башка һичкемнән өмет итмәгез, үз гөнаһыгыздан башка һичбер нәрсәдән курыкмагыз, белмәгән нәрсәләрне “белмим” диюдән оялмагыз, белергә тиешле гыйлемнәрне өйрәнүдән гарьләнмәгез. Үзегез өчен сөйгән нәрсәләрне башкалар өчен дә сөегез, үзегезгә теләгән нәрсәләрне башкалар өчен дә теләгез. Хөр булган нәфесегезне бәндәләргә кол итмәгез, азгын бай булудан намуслы вә һөнәрчән фәкыйрь булуны артык күрегез. Белмәгән әйберләр хакында белүче булып сөйләшмәгез. Ахыры бозыклыккка барыр дип фикер йөрткән юлларга кермәгез. Аллаһы Тәгалә ризасы өмет ителгән урында халык шелтәсеннән курыкмагыз. Усаллардан ерак торыгыз, хакыгыз булмаган җирләргә күз салмагыз. Хәрәм аш агудыр. Үз ризыкларыгызны үзегез кәсеп итегез, кешеләргә ышанып ятмагыз. Бу исә кабердә булганнарга гына ярый торган бер хәлдер.
4 укчы (4 үгет).

Адәмнәрнең гаепләрен эзләп йөрмәгез, бер-берегездән көнләшмәгез, ачу тотмагыз, бәлки бер туган кебек дус булыгыз. Мөмкин булганда, кешедән нәрсә сорамагыз, дин тугрысында низаглашмагыз, әмма зинһар юк-бар нәрсәләр өчен бер-берегезне битәрләмәгез. Никадәр гөнаһлы бәндә булса да, аның хакында көферлек белән шаһитлек итү Җәнабе рәсүлулла саллаһу галәйһис-сәлам тарафыннан тыелган. Мәҗбүрлек булмаганда, сул кулыгыз белән ашамагыз, сорап йөрүчеләрне мәхрүм итмичә, аз булса да биреп җибәрегез. Күршеләрегезнең хөрмәтен саклагыз. Ишеткән гыйлем вә яхшы сүзләрне дәфтәрегезгә терки барыгыз. Кирәге булмаган нәрсәләрне сөйләүдән телегезне сак тотыгыз. Кунакларыгызны хәлдән килгән кадәр хөрмәт итегез. Чума авыруы һәм ваба булган җирләргә бармагаз, ялган гаеп такмагыз. Исерткеч эчмәгез, Аллаһу сакласын, зина кылмагыз, ишек-тәрәзәләрне бикләгез, савыт-сабаларның өсләренә ябыгыз, шәмнәрне сүндерегез. Мөселман карендәшләрегез очраганда сәлам бирегез. Чакырыр булсалар, җавап бирегез. Хастәләнсәләр хәлләрен сорагыз, вафат булсалар, җеназаларына барыгыз. Изгелеге ерак, усаллыгы якын йөргән затлардан сакланыгыз, бу көн гамәлен иртәгә калдырмагыз.
5 укучы (5 нче үгет).

Гөнаһ онытылмас, изгелек җирдә ятмас. Киләчәк көндә үлем бар, соңра мәһабәт сурәттә хисап булачак. Бу көндә күп йөзләр ак вә күп йөзләр, Аллаһу сакласын, кара булачак. Һәркем дөньяда эшләгән гамәленең  җәзасын ахирәттә күрер. Вә һәркем ни чәчкән булса, шуны урыр. Үлем тамырларны кисмәстән элек бу көнгә хәзерләнгез, изгелек итәргә дә ашагыгыз. Дәртегезгә буйсынып, динегезне бозмагыз, юк-бар шөбһәләр белән белән гүзәл инануыгызны бозмагыз. Хәер гамәлләргә омтылыгыз. Һич булмаса, усаллык артыннан йөрмәгез. Сәламәтлек белән тынычлык бик бөек нигъмәтләр  кадерен белегез. Гомер файдасыз җирләрдә сарыф итәрлек дәрәҗәдә озын түгелдер, дөнья малы Җәнабе Аллаһу риза булмаган урыннарга түгәрлек мәртәбәдә күп тә тугелдер. Бу дөнья изгелек итүчеләрдән дә яманлык итүчеләрдән дә кичәр! Ләкин тешләрнең бер-берсенә сугылачак, вә тезләрнең дер-дер калтырап торачак көннәр алдадыр. Бу көндә нәселдән, кабиләдән, гүзәллек вә башкалардан сорамыйча, бары тик яхшылыктан гына хисап алыныр. Дөньягызда ирешелмәгән максатларыгыз өчен үкенмәгез, булганнары өчен дә үз-үзегезне белмәс дәрәҗәдә шатланмагыз. Тәүбәне кичектермәгез, үлемне дә гүя башкаларга гына киләчәк дип уйламагыз, башкаларның гаепләрен тикшермәстән, элек үз гаепләрегезне тикшерегез. Хәләл         көчең белән тапкан малыгызны тиешле урыннарга сарыф итегез. Дин әһелләренә, күңеле төшкән кешеләргә мәрхәмәтле булыгыз. Гыйлем вә абруе булганнарга катышыгыз. Гыйлемегез белән гамәл итегез. Гыйлемегездә риялы булмагыз. Каберлекләргә барыгыз, дөньядан эш вә мәшәкатьләре бетеп, киләчәк көннәрне көтеп яткан бу бәндәләрнең хәлләрен тирән фикер итегез. Күңел йомшаячак вә гыйбрәт алачак җир – үлекләр вә аларның мөбәрәк урыннары булган каберлекләрдер. Аллаһу Тәгалә хәзрәте бу көннәрдә һәммәбезгә дә рәхмәт кылсын.

Укучылар, сез сөйләгә үгетләрдән чыгып, йомгаклап китик әле:

· кеше малына кызыгып яшәмә;

· нәфесеңне тыя бел;

· кеше уңышыннан көнләшмә, аңа сөен;

· яшәүдән өметеңне беркайчан да өзмә;

· кешенең бәхете үз кулында;

· әйткән сүзеңдә тор, кылган гамәлеңә үзең җавап бир,- кебек нәсихәтләр борын-борыннан гомумкешелек кыйммәте һәм хәзинәләре булып исәпләнгән. Игелекле кеше булу өчен күп белем алу һәм акыл үсешен арттыру гына җитми, бәлки бәләкәйдән үк әхлакый тәрбия алырга да кирәк икән.

·          Үз-үзеңне тәрбияләү өчен нәрсәләр эшләргә кирәк? 

· 1. Үз-үзеңне түрбияләүнең кирәклеген тирәнтен аңларга, үз көчеңә ышанырга; акыллы кеше буларак, ныклы омтылыш белән  яшәргә.

· 2. Үзеңдә нинди сыйфатлар устрүдән чыгып, үз-үзеңне тәрбияләүнең максаты төгәл билгеләргә.

· 3. Көндәлек режим һәм үз өстендә эшләүнең графигын төзеп, күренеп торган урынга беркетергә.

· 4. Үз-үзеңне тәрбияләүнең нигезе буларак, ихтыяр көченә аеруча игътибар итәргә.

· 5. Үз-үзеңне танып бел. Үз сәләтеңне, интересларыңны ачыклап, кирәкле вакытта физик һәм рухи көчләреңнең “резерв”ларын таба бел.

· 6. Үз-үзеңне тәрбияләүнең иң яхшы үрнәкләрен бөек кешеләрнең тормышыннан һәм язучыларның әсәрләреннән эзлә, дәфтәреңә язып бар.
· 7. Коллективта һәм җәмәгать  эшендә үз-үзеңне тәрбияләү өчен таяныч тап, аеруча тәнкыйтьтә һәм үз-үзеңне тәрбияләүдә. Синң хакта иптәшләрең нәрсә уйлаганын бел.

· 8. Яхшы тәҗрибәгә колак сал, үзең булып кал, үз-үзеңне мактаудан саклан.

· 9. Тәрбия эшенең асылын физик күнегүләр, түземлелек, кыюлык  бар нәрсәне дә азагына кадәр җиткерә белү хәл итә.

· 10. Тормышта, хезмәттә, укуда түбәндәге принципларны искә ал: һәр нәрсәне үзең эшлә; ни дә булса килеп чыкса, үз гаебеңне таба бел, авырлыклардан курыкма, аларны үзең эзләп тап;  үз эшеңә үзең бәя бирә бел, эгоист булма, кешеләрне аңлый белү сәләтенә өйрән. Үз-үзеңне бәләкәй генә җиңү дә кешене көчле ясый. Башта уйла, аннары эшлә.
Атаклы шәхесләрнеңүз-үзләрен тәрбияләү кагыйдәләре.
 (аерым укучылар укыйлар)
1.Л.Н.Толстой

-Билгеләнгән эшне, бернигә карамый, башкарып чыгарга.
-Нәрсәне дә булса онытсаң, аны китаптан карап искә төшерергә түгел, бәлки үзеңә хәтерләргә кирәк.

-Акылны, бөтен булган көчне эшкә җигеп, даими эшләтергә.

2.К.Д. Ушинский.

-Үзеңне тыныч тотарга, һич югында – тышкы яктан.

-Сүздә һәм гамәлләрдә тугрылыклы булырга.

-Эшне уйлап башкарырга.

-Тәвәккәл булырга.

-Кирәк-кирәкмәгәнгә үзең турында бер сүз дә дәшмәскә.
-Вакытны юк-барга сарыф итмәскә, эшнең ни туры килсә, шунысын түгел, ә файдалысын башкарырга.

-Акчаңны бар теләгән нәрсәгә түгел, ә бәлки бары кирәккә һәм үзеңне шатландырган нәрсәләргә генә тотарга.

-Һәр кич саен үз гамәлләрең өчен үзеңә отчет бирергә.

-Эшләгән, эшләнә торган һәм эшләнәчәк эшләр өчен бер тапкыр да шапырынмаска.

3.Пифагор.

-Алдагы көннәрдә күңелне төшермәстәй эшләрне гнә эшлә.

-Белмәгән эшкә тотынма, әмма нәрсә белергә кирәк, шуңа өйрән.

-Тән сәламәтлеген санга сукмый яшәмә.

-Байлык артыннан кумыйча, гади итеп яшәргә өйрән.

-Үткән көндәге кыланмышләрыңны тикшерми торып, йокың килсә дә, күзеңне йомма.

Сыйныф сәгатен йомгаклау.
XIX гасыр шагыйре Митахетдин Акмулланың “Кешенең биш асылы” шигыре.

Кеше өчен иэ әүвәл – Намус, дигән,

Намусыңны сатып итмә табыш, дигән.

Байлык өчен илен-көнен саткан кеше

Ике дөнЬя өчен дә ул явыз, дигән.



Икенче иң кыйммәтлесе – Акыл, дигән,



Акылсызда акыл ягы такыр, дигән.



Акылсызда намус та юк, иман да юк,



Ялганга ант итеп барын сатар, дигән.

Өченче иң кыйммәтлесе - Әдәп, дигән.

Әдәп – көчле мәхәббәткә сәбәп , дигән.

Әдәпсездә бәхет тә юк, тәүфыйк та юк,

Кеше исемен күтәрү дә гаҗәп, дигән.



Дүртенче иң кыйммәтлесе – Күңел, дигән.



Күңеле бозык кеше – кеше түгел, дигән.



Бозыкларга җир өстеннән асты яхшы,



Яшәмә дә, үлеп җиргә күмел, дигән.

(Шигырьне укыгында А. Галимов башкаруында “Яраланган йөрәк” җырын кую)
